 ЌОНУНИ ЉУМЊУРИИ ТОЉИКИСТОН

                                                  
    Дар бораи мониторинги экологї 

                                                   (АМОЉТ, с.2011, №3, м.174)
Ќонуни мазкур асосњои ташкилї, њуќуќї, иќтисодї ва иљтимоии таъмини мониторинги экологиро дар Љумњурии Тољикистон муайян менамояд ва муносибатњои маќомоти њокимияти давлатї ва маќомоти худидоракунии шањрак ва дењот, ташкилотњои љамъиятї ва шањрвандонро дар ин соња ба танзим медарорад.

БОБИ 1.

 МУЌАРРАРОТИ УМУМЇ

Моддаи 1. Мафњумњои асосї

Дар Ќонуни мазкур мафњумњои асосии зерин истифода мешаванд:

- таъсири антропогенї - маљмўи таъсиррасонии мустаќим ва ѓайримустаќими фаъолияти инсон ба муњити зист;

- ифлосшавии муњити зист - дар натиљаи фаъолияти хољагидорї ё дигар намуди фаъолияти инсон  ба миќдори (консентратсияи) аз андозаи миёнаи бисёрсолаи табиї зиёд (дар њудуди таѓйирёбии интињої) ба муњити зист овардан ё дар он пайдо шудани унсурњои физикї, кимиёвї ва биологие, ки одатан ба он хос нестанд;  

- таъмини амнияти экологї – маљмўи тадбирњо оид ба пешгирии пайдоиш ва густариши њолатњои хатарноки экологї ва рафъи оќибатњои онњо;

- муњити зист – маљмўи љузъњои табиат (њавои атмосфера, об, хок, ќаъри замин, олами наботот ва њайвонот) ва ландшафт, ёдгорињои табиї, таърихї, фарњангї ва дигар объектњои моддї, ки ба сифати њаёт, шароити фаъолият ва вазъи саломатии инсон ва (ё) амали мутаќобилаи ин љузъњо таъсир мерасонанд; 

- њифзи муњити зист – маљмўи тадбирњои байналмилалї, давлатї ва минтаќавї, маъмурию хољагидорї, њуќуќї, сиёсї, иќтисодї, иљтимої, технологї ва љамъиятї, ки ба њифз, истифодаи оќилона ва барќарорсозии муњити зист равона карда шудаанд;

- истифодабарандагони табиат – шахсони њуќуќї ва шањрвандоне, ки бе ташкили шахси њуќуќї ба фаъолияти соњибкорї, яъне ба соњибкории инфиродї машѓуланд, фаъолияти хољагидорї ва дигар намуди фаъолиятро мувофиќи талаботи ќонунгузорї ба роњ мондаанд ва дар пешбурди фаъолияти худ захирањои табииро истифода менамоянд ва ё бо фаъолияти худ ба муњити зист таъсир мерасонанд;

- системаи мониторинги экологї – сохтори сермаќсад ва сертаркибаи иттилоотї, ки бо роњи якљоякунии зерсистемањои алоњида, маљмаањои ченкунию иттилоотї ва њисобкунию иттилоотии аз љињати маќсад ва талабот умумї барои ташкил ва гузаронидани мушоњидањо, љамъбаст ва њамгироии маълумоти бадастовардаи ба њам алоќаманд ташкил карда мешавад;

- њолати фавќулоддаи экологї – њолати хатарноки экологї, ки ба маќсади њифзи њаёт ва саломатии инсон, инчунин муњити зист фавран андешидани тадбирњои таъљилиро барои рафъи он талаб менамояд;

- амнияти экологї – њолати муњофизавии манфиатњои њаётан муњими инсон, љамъият, муњити зист аз хатарњои дар натиљаи таъсирњои антропогенї ва табиї пайдошаванда;

- њолати хатарноки экологї – њолате, ки дар натиљаи таъсири омилњои антропогенї  ва табиї, аз љумла бар асари  офату фалокатњои табиї муњити зист хароб гардидааст ё эњтимоли хароб шудан дорад ва ё таѓйир ёфта, ба вазъияти бад афтодааст ва вобаста ба ин ба манфиатњои њаётан муњими инсон ва љамъият хатар тањдид мекунад;

- талаботи экологї – меъёрњо, ќоидаи ташкил ва пешбурди фаъолияти хољагидорї ва дигар намуди фаъолият, вобаста ба истифодаи намудњои алоњидаи захирањои табиї ва (ё) таъсир ба муњити зист;

- мониторинги экологї - маљмўи тадбирњо оид ба гузаронидани мушоњида, арзёбї, пешгўии њолати љузъњои алоњидаи муњити зист, маљмаањои њудудњои табиї, объектњои табиї ва табиию антропогенї, омилњои табиї ва антропогении таъсир ба онњо ва манбаъњои ташаккулёбии онњо дар асоси ченкунии нишондодњои миќдорї ва сифатии ифлосшавии онњо.

Моддаи 2. Ќонунгузории Љумњурии Тољикистон  дар бораи мониторинги экологї

Ќонунгузории Љумњурии Тољикистон  дар бораи мониторинги экологї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки Тољикистон онњоро эътироф намудааст, иборат мебошад.  

Моддаи 3. Маќсад ва вазифањои мониторинги экологї

1. Мониторинги экологї бо маќсадњои зерин гузаронида мешавад:

- мушоњидаи њолати муњити зист, аз он љумла њолати муњити зист дар минтаќањои воќеъи манбаъњои таъсири антропогенї ва таъсири ин манбаъњо ба муњити зист;

- арзёбї ва пешгўии таѓйири њолати муњити зист зери таъсири омилњои антропогенї ва табиї;

- таъмини талаботи давлат, шахсони воќеї ва њуќуќї ба иттилооти эътимоднок дар бораи њолати муњити зист ва таѓйирёбии он, ки барои рафъ ва (ё) кам намудани оќибати ногувори чунин таѓйирёбињо зарур аст.

2. Вазифањои мониторинги экологї инњоянд:

- ба роњ мондани мушоњидањои мунтазами њолати объектњои мониторинги экологї;

- созмон додани махзани иттилоотии маълумот дар бораи объектњои мушоњидашаванда;

- арзёбии нишондињандањои њолат ва мукаммалии функсионалии маљмаањои табиї, муњити зист ва вазъи саломатии инсон;

- пешгўии таѓйирёбии њолати объектњои мушоњидашаванда;

- тањияи   барномањо,   пешнињодот   ва   тадбирњо   дар   бораи  рафъи оќибати ногувори таъсир ба муњити зист;

- иттилоотонии   маќомоти   њокимияти   давлатї,   шахсони  воќеї  ва њуќуќї дар бораи њолати муњити зист.

Моддаи 4. Объектњо ва субъектњои мониторинги экологї 

1. Объектњои мониторинги экологї аз инњо иборатанд:

- манбаъњои таъсири антропогенї ба муњити зист;

- объектњо ва минтаќањои махсуси муњити зист (њавои атмосфера, об, хок, ќаъри замин, объектњои хољагии љангал ва дигар объектњои табиї, њудудњои табиии махсус муњофизатшаванда);

- гурўњњои ањолї, ки таъсири манфии омилњои муњити зистро њис менамоянд.

2. Субъектњои мониторинги экологї аз инњо иборатанд:

- маќомоти ваколатдори давлатї оид ба ташкил ва гузаронидани мониторинги экологї;

- маќомоти мањаллии њокимияти давлатї;

- истифодабарандагони табиат.

3. Мониторинги экологї дар сатњи љумњуриявї, мањаллї ва мањдуд (локалї, объектї) дар њаљме, ки гирифтани иттилооти пурра ва эътимоднок дар бораи муњити зист ва њолати экологї, инчунин динамикаи таѓйирёбии онњо зарур аст, ба роњ монда мешавад.

Моддаи 5. Принсипњои асосии ташкил ва гузаронидани мониторинги экологї

Принсипњои асосии ташкил ва гузаронидани мониторинги экологї инњоянд:

- мунтазамии мушоњидањо дар њаљми зарурї ва кофї;

- фаврї гузаронидани мушоњидањо дар њолатњои фавќулодда;

- ягонагї ва муќоисашавандагии усулњои мушоњида ва назорати љамъоварї, нигоњдорї ва интишори иттилооти дастрасшуда;

- эътимоднокии иттилоот дар бораи њолати объектњои мониторинги экологї ва дастрасии он барои муштариён;

- коллегиалї будан дар пешгўии натиљањои мониторинги экологї њангоми тањияи лоињаи ќарорњои идоракунї;

- њамоњангии амалњои маќомоти њокимияти давлатии Љумњурии Тољикистон;

- бањисобгирии маълумоти мониторинги экологї њангоми тањия, ташаккул ва амалигардонии стратегияи миллии рушди  Љумњурии Тољикистон;

- ба роњ мондани мониторинги экологї њангоми фаъолияти хољагидорї ва дигар фаъолиятњое, ки ба муњити зист таъсири мустаќим ё ѓайримустаќим мерасонанд, риояи ќатъии талабот доир ба таъмини мониторинги экологї аз тарафи њамаи субъектњои  хољагидорї ва дигар намуди фаъолиятњо, аз он љумла фаъолияти марбут ба њифзи табиат;

- таъмини бокафолати  мониторинги экологї аз њисоби захирањои молиявї ва моддию техникии шахсони њуќуќї ва соњибкорони инфиродие, ки фаъолияти хољагидорї ва дигар намуди фаъолияти ба муњити зист таъсиррасонандаро амалї мегардонанд.

БОБИ 2. 

ТАШКИЛИ СИСТЕМАИ ЯГОНАИ ДАВЛАТИИ 

МОНИТОРИНГИ ЭКОЛОГЇ 

Моддаи 6. Системаи ягонаи давлатии мониторинги экологии Љумњурии Тољикистон
 1. Мониторинги экологї дар ќаламрави Љумњурии Тољикистон дар доираи Системаи ягонаи давлатии мониторинги экологии Љумњурии Тољикистон амалї карда мешавад.

2. Асоси Системаи ягонаи давлатии мониторинги экологии Љумњурии Тољикистон аз зерсистемањои функсионалї ва мањаллии мониторинги экологии дар заминаи маќомоти давлатии Љумњурии Тољикистон созмонёфта иборат мебошад, ки барои ташкил ва гузаронидани мониторинги экологї ваколатдоранд. Њамоњангсозии фаъолияти зерсистемањои идоравї ва функсионалї ва муттањиднамоии онњоро дар Системаи ягонаи давлатии мониторинги экологии Љумњурии Тољикистон маќоми ваколатдори давлатї оид ба ташкил ва гузаронидани мониторинги экологї амалї месозад.

3. Њукумати Љумњурии Тољикистон тартиб, шакл ва мўњлатњои пешнињоди захирањои иттилоотиро ба Системаи ягонаи давлатии мониторинги экологии Љумњурии Тољикистон аз тарафи субъектњои мониторинги экологї ва тартиби истифодаи маълумоти ин системаро муайян месозад.

4. Маълумоти мониторинги экологї, ки ба иттилооти экологї мансуб аст, махфї буда наметавонад. Дастрасии мањдуди вобаста ба зарурати таъмини сирри давлатиро ќонунгузории Љумњурии Тољикистон муќаррар менамояд.

Моддаи 7. Фењристи давлатии объектњои мониторинги экологии Љумњурии Тољикистон
1. Фењристи давлатии объектњои мониторинги экологии Љумњурии Тољикистон бо маќсади ќайди объектњои мониторинги экологии Љумњурии Тољикистон тартиб дода мешавад.

2. Тартиб ва маќомоти давлатиро барои пешбурди Фењристи давлатии объектњои мониторинги экологии Љумњурии Тољикистон Њукумати  Љумњурии Тољикистон муайян менамояд.

3. Маќоми ваколатдори давлатї оид ба ташкил ва гузаронидани мониторинги экологї истифодабарандагони табиатро дар бораи мансубияти объектњои тобеи он ба Фењристи давлатии объектњои мониторинги экологии Љумњурии Тољикистон тариќи пешнињоди огоњнома (амрия) хабардор менамояд.

4. Њудудњои табиии махсус муњофизатшаванда ба Фењристи давлатии объектњои мониторинги экологии Љумњурии Тољикистон ба сифати ќитъањои намунавї ва нуќтањои пойгоњї барои арзёбии сифати муњити зист ворид карда мешаванд.

Моддаи 8. Истифодаи захирањои иттилоотии мониторинги экологї
 Захирањои иттилоотии мониторинги экологї барои истифодаи маќомоти њокимияти давлатии Љумњурии Тољикистон ва маќомоти иљроияи мањаллии њокимияти давлатї њангоми ќабули ќарорњо доир ба масъалањои рушди иљтимоию иќтисодии Љумњурии Тољикистон, њифзи муњити зист ва таъмини амнияти экологї дар њолатњои зерин заруранд:

- њангоми тайёр намудани пешгўињо ва тањияи барномањои рушди иљтимоию иќтисодї, аз он љумла барномањои давлатї ва мањаллии экологї, инвеститсионї ва дигар барномањо;

- њангоми тањияи њуљљатњои шањрсозї ва меъморї, аз он љумла наќшањои генералии шањру ноњияњо;

- њангоми ќабули ќарорњо доир ба сохтмони объектњои калони хољагидорї;

- њангоми пешбурди намудњои алоњидаи кадастрњои давлатии захирањои табиї;

- њангоми тайёр намудани маърўзањои давлатї доир ба њолати муњити зист ва таъсири он ба вазъи саломатии ањолии Љумњурии Тољикистон;

- њангоми тањияи лоињањои санадњои меъёрии њуќуќии Љумњурии Тољикистон доир ба масъалањои истифодабарии табиат, њифзи муњити зист ва таъмини амнияти экологї, инчунин маблаѓгузории тадбирњо ва барномањои бењдошти муњити зист ва ањолие, ки дар минтаќањои махсуси экологї зиндагї менамоянд.

БОБИ 3. 

САЛОЊИЯТИ МАЌОМОТИ ИЉРОИЯИ ЊОКИМИЯТИ ДАВЛАТИИ ЉУМЊУРИИ ТОЉИКИСТОН ДАР СОЊАИ МОНИТОРИНГИ ЭКОЛОГЇ

Моддаи 9. Салоњияти Њукумати Љумњурии Тољикистон дар соњаи мониторинги экологї
Салоњияти Њукумати Љумњурии Тољикистон дар соњаи мониторинги экологї инњоянд:

- маќоми ваколатдори давлатиро оид ба ташкил ва гузаронидани мониторинги экологї муайян менамояд;

- фаъолияти маќоми давлатиро, ки ба ташкил ва гузаронидани мониторинги экологї ваколатдор аст, њамоњанг месозад;

- тањия ва иљрои барномањои маќсадноки љумњуриявиро доир ба мониторинги экологї ташкил менамояд;

- тартиби пешбурди Фењристи давлатии объектњои мониторинги экологии Љумњурии Тољикистонро муайян менамояд;

- тартиби муттањидсозии захирањои иттилоотии субъектњои мониторинги экологї, Системаи ягонаи давлатии мониторинги экологии Љумњурии Тољикистонро муайян менамояд;

- аз маќоми ваколатдори давлатї оид ба ташкил ва гузаронидани мониторинги экологї маълумоти мониторинги экологї, маводи тањлилї ва дигар иттилооти экологиро мегирад ва онњоро њангоми ќабули ќарорњо доир ба бењдошти ањолї ва муњити зист, таъмини амнияти экологї ва истифодаи оќилонаи захирањои табиї истифода мебарад;

- салоњияти дигарро дар соњаи мониторинги экологї мувофиќи ќонунгузорї амалї менамояд.

Моддаи 10. Ваколатњои маќоми ваколатдори давлатї оид ба ташкил ва гузаронидани мониторинги экологї  
1. Ташкил ва гузаронидани мониторинги экологиро дар њудуди Љумњурии Тољикистон маќоми ваколатдори давлатї оид ба ташкил ва гузаронидани мониторинги экологї  амалї менамояд.

2. Маќоми ваколатдори давлатї оид ба ташкил ва гузаронидани мониторинги экологї дар њудуди Љумњурии Тољикистон дар доираи фаъолият ва ваколати худ:

- мониторинги объектњои муњити табиии дахлдорро дар доираи дастурамали ин маќомот мустаќилона ташкил ва амалї мегардонад;

- дар ташкил ва гузаронидани мониторинги давлатии объектњои об иштирок менамояд;

- объектњои мониторинги экологии давлатиро дар мувофиќа бо маќомоти давлатї муайян менамояд;

- тадќиќотро доир ба мониторинги экологї дар асоси њуљљатњои меъёрї ва услубии аз љињати ягонагии услубњо, тарзњо ва нишондињандањои мувофиќашудае ташкил менамоянд, ки дар асоси онњо маълумот дар бораи њолати  объектњои мониторинги экологї љамъоварї ва тањќиќ карда мешавад;

- тартиби пешнињоди њатмии маълумоти њуљљатшудаи мониторинги экологиро ба маълумоти истифодабарандагони табиат мерасонад;

- пешбурди махзанњои махсуси маълумоти мониторинги экологиро ташкил ва таъмин менамояд;

- арзёбии маълумоти мониторинги экологиро оид ба набудани маълумоте, ки тибќи ќонунгузорї ба категорияи интишори мањдуд мансуб аст, ташкил менамояд;

- мубодилаи иттилоотиро бо дигар маќомоти давлатї амалї мегардонад;

- талаботи тахассусиро оид ба њайати кормандоне, ки гузаронидани  мониторинги экологиро таъмин менамоянд, муќаррар мекунад;

- омўзишу таълими мутахассисонро барои кор дар соњаи мониторинги экологї ташкил менамояд;

- барои ташкил ва гузаронидани мониторинги экологї супоришњои дахлдор медињад;

- маќомоти њокимияти давлатии Љумњурии Тољикистон, маќомоти худидоракунии шањрак ва дењот, ањолиро дар бораи њолати муњити зист дар њудуди Љумњурии Тољикистон дар асоси маълумоти эътимодноки иттилооти экологї хабардор менамояд.

Моддаи 11. Иштироки ташкилотњои љамъиятї ва шањрвандон дар системаи мониторинги экологї
1. Шахсони воќеї ва њуќуќї, ташкилотњои љамъиятї њуќуќ доранд ба маќоми ваколатдори давлатї оид ба ташкил ва гузаронидани мониторинги экологї барои гирифтани иттилооти пурра ва эътимодноки њолати муњити зист мурољиат намоянд.

2. Маќоми ваколатдори давлатї оид ба ташкил ва гузаронидани мониторинги экологї вазифадор аст, ки бо тартиби муќарраргардида шикоят ва аризањои шањрвандон ва ташкилотњои љамъиятиро дар бораи њолати муњити зист баррасї намояд ва онњоро аз натиљаи баррасї ва тадбирњои ќабулгардида огоњ созад.

3. Ташкилотњои љамъиятї њуќуќ доранд ба маќоми ваколатдори давлатї оид ба ташкил ва гузаронидани мониторинги экологї бо пешнињодњо доир ба муќаррар намудани объектњои иловагии мониторинги экологї мурољиат намоянд.

4. Ташкилотњои љамъиятї ва шањрвандон њуќуќ доранд дар гузаронидани  мониторинги экологї аз њисоби маблаѓи худ ё маблаѓњои дигари  тибќи ќонунгузорї пешбинишуда иштирок намоянд.

5. Маълумоти мониторинги экологии аз тарафи ташкилотњои љамъиятї бадастовардашуда, ки љавобгўи талабот нисбат ба захирањои иттилоотї мебошад, ба фењристи  объектњои мониторинги экологї ворид карда мешавад.

БОБИ 4.

ТАНЗИМИ ФАЪОЛИЯТ ДАР СОЊАИ МОНИТОРИНГИ ЭКОЛОГЇ

Моддаи 12. Ўњдадорињои субъектњои мониторинги экологї  

1. Субъектњои мониторинги экологї нисбати объектњояшон, ки ба Фењристи давлатии объектњои мониторинги экологии Љумњурии Тољикистон ворид шудаанд, ўњдадоранд: 

- мониторинги мањаллии манбаъњои таъсири антропогениро ба муњити зисти табиї аз њисоби маблаѓи худ ташкил намоянд ва гузаронанд;

- заминаи зарурии моддию техникии мониторинги экологиро барпо намоянд;

- мониторинги мањаллиро бо истифода аз усулу воситањои тасдиќшудаи тибќи ќонунгузорї муќарраргардида, ки ягонагии ченкунињоро таъмин менамояд, ба роњ монанд;

- шахсони мансабдори  масъули гузаронидани мониторинги экологии мањаллиро муайян ва тайёрии касбии онњоро мувофиќи талаботи тахассусии муќарраргардида таъмин намоянд;

- ба маќомоти ваколатдори давлатї оид ба ташкил ва гузаронидани мониторинги экологї ва маќомоти мањаллии њокимияти давлатї маълумоти њуљљатшудаи мониторинги экологии мањаллиро дар мўњлат ва њаљми муќарраргардида ройгон пешнињод намоянд.

2. Истифодабарандагони табиат ва (ё) шахсони њуќуќии аз тарафи онњо љалбшуда мониторинги экологии мањаллиро аз рўи барномањое, ки  аз тарафи худи онњо тибќи талаботи муќарраргардида тањия гардида, бо маќомоти ваколатдори давлатї оид ба ташкил ва гузаронидани мониторинги экологї мувофиќа шудаанд, амалї мегардонанд.

3. Ташкилотњо ва соњибкорони инфиродї, ки фаъолияташон бо истифодаи захирањои табиї ё  хавфи таъсири манфї ба муњити зист вобаста аст, мониторинги экологиро мувофиќи ќонунгузорї ташкил ва амалї мегардонанд.

Моддаи 13.  Мониторинги экологї дар њудудњои дорои маќоми махсуси экологї

1. Дар њудудњои дорои маќоми махсуси экологї (минтаќаи њолати фавќулоддаи экологї, минтаќаи фалокати экологї) мониторинги экологї ќисми таркибии барномањои бењдошти минтаќа мебошад.

2. Мониторинги экологї дар объектњое, ки нисбати онњо ќарори мансубият ба њудудњои дорои маќоми махсуси экологї ќабул шудааст, дар њаљми барои арзёбии самараноки пурра ва эътимодноки тадбирњо ва барномањои иљрошавандаи њифзи табиат кифоя гузаронида мешавад.

Моддаи 14. Мониторинги экологї дар воњидњои марзию маъмурии  пўшида
1. Мониторинги экологї дар воњидњои марзию маъмурии пўшида ќисми таркибии мониторинги экологии  Љумњурии Тољикистон мебошад.

2. Мониторинги экологї дар воњидњои марзию маъмурии пўшида бо назардошти талаботи тибќи ќонунгузорї муайянгардида амалї карда мешавад.

Моддаи 15. Мониторинги экологї дар объектњои њарбї ва мудофиавї

Дар объектњои њарбї ва мудофиавї, инчунин дар љамъомадњо ва машќњои њарбї, њангоми љойгиронии ќўшун ва техникаи њарбї дар њудуди Љумњурии Тољикистон мониторинги экологї бо назардошти талаботи муайянкардаи  ќонунгузорї ташкил ва амалї карда мешавад.

Моддаи 16. Мониторинги экологї њангоми огоњнамої ва рафъи њолатњои фавќулодда
1. Дар объектњое, ки ба Фењристи давлатии объектњои хатарнок ворид шудаанд, мониторинги экологии њолати онњо аз рўи нишондодњои дахлдор бо ин объектњо, инчунин мониторинги экологии омилњои берунае, ки имконияти сарзании њолатњои фавќулоддаро доранд, ташкил ва амалї карда мешавад.

2. Њангоми сар задани њодисањои фавќулодда мониторинги экологии объектњои табиї ва дигар объектњое, ки дар минтаќаи зери таъсири њодисањои фавќулодда ва пањншавии оќибатњои номусоиди онњоянд, гузаронида мешавад. 

Моддаи 17. Мониторинги экологии партовњои хатарнок

1. Мониторинги экологї дар њамаи зинањои муносибат бо партовњои хатарнок (ѓуншавї, интиќол, безараргардонї, истифода, гўркунї ва ѓайра) ба роњ монда мешавад.

2. Мониторинги экологиро шахсони њуќуќї ва соњибкорони инфиродї, ки амалиёти дахлдорро вобаста ба муносибат бо партовњои хатарнок  мегузаронанд, амалї мегардонанд, ба шарте ки дар шартномаи миёни онњо бо истењсолкунанда ё молики партовњои хатарнок тартиби дигаре пешбинї нашуда бошад.  

Моддаи 18. Мониторинги экологї ва экспертизаи давлатии экологї

Дар њуљљатњои ба экспертизаи давлатии экологї пешнињодшуда доир ба тадбирњои мансуб ба истифодабарии табиат, ки амалї намудани онњо дар Љумњурии Тољикистон ба наќша гирифта шудааст, бахши алоњида оид ба мониторинги экологї њатмист. Дар объектњои экспертизаи давлатии экологї, ки њамзамон объектњои мониторинги экологї мебошанд (пурра ё ќисман), пуррагї ва эътимоднокии иттилооти ба экспертиза пешнињодшуда бо истифодаи захирањои иттилооти дахлдор, ки дар системаи мониторинги экологї мављуд аст, таъмин карда мешавад.

Моддаи 19. Маблаѓгузории тадбирњо оид ба ташкил ва гузаронидани  мониторинги экологї

1. Системаи  мониторинги экологї аз њисоби буљети давлатї   барои гузаронидани мониторинги экологї, иљрои барномањои давлатии маќсаднок, инчунин аз њисоби маблаѓњои ѓайрибуљетии ташкилотњо ва дигар манбаъњо маблаѓгузорї карда мешавад. 

2. Маблаѓ барои ташкили мониторинги экологї дар доираи иљрои барномањои љумњуриявии маќсаднок ва мањаллї аз буљети дахлдор ва фондњои ѓайрибуљетї људо карда мешавад. 

3. Маблаѓгузории ташкили мониторинги экологї аз њисоби истифодабарандагони табиат, ки моддаи 11 Ќонуни мазкур муайян кардааст ва аз њисоби худи онњо амалї карда мешавад.

4. Мониторинги экологии манбаъњои ифлоскунандаи муњити зист, ки моликияти коммуналї мебошанд, аз њисоби корхонањо–истифодабарандагони табиати дар њудуди њамин воњидњои марзию маъмурї  љойгиршуда  маблаѓгузорї карда мешавад.

5. Мониторинги экологии вазъи саломатии ањолї, ки таъсири манфии омилњои муњити зистро дар њудуди воњидњои мањаллї њис менамоянд, аз њисоби буљетњо, фондњои ѓайрибуљетї ва дигар манбаъњои тибќи ќонунгузорї барои рафъи њамин манбаи ифлоскунанда пешбинишуда маблаѓгузорї карда мешавад.

6. Мониторинги экологии объектњои табиї ва дигар объектњои дар ихтиёри шахсони воќеї ва њуќуќї набуда, инчунин гузаронидани мониторинги экологии њолати муњити зист, вазъи саломатии ањолї дар њаљми барномањои љумњуриявии маќсаднок пешбинишуда аз њисоби буљети давлатї, фондњои ѓайрибуљетї ва дигар манбаъњои пешбиникардаи ќонунгузорї маблаѓгузорї карда мешавад.

Моддаи 20. Њамкории байналмилалї дар соњаи мониторинги экологї

Њамкории байналмилалї дар соњаи мониторинги экологї дар асоси ќонунгузории Љумњурии Тољикистон ва санадњои њуќуќии байналмилалие, ки Тољикистон онњоро эътироф кардааст, ба роњ монда мешавад.

БОБИ 5. 

МУЌАРРАРОТИ ХОТИМАВЇ

Моддаи 21. Љавобгарї барои риоя накардани Ќонуни мазкур

Шахсони воќеї ва њуќуќї барои риоя накардани Ќонуни мазкур тибќи ќонунгузории Љумњурии Тољикистон ба љавобгарї кашида мешаванд.  

Моддаи 22. Тартиби мавриди амал ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

Президенти Љумњурии Тољикистон

